
  
    www.ziyouz.comkutubxonasi taqdim etadi





DAVRON RAJAB


    


    BIR TOMCHI YULDUZ

    Ushbu ilk to‘plamimni bobom Rajabboy Matchon o‘g‘li hamda onam


    Anabibi Soli qizining porloq xotiralariga bag‘ishlaymai.


    Muallif.


    


    


    LAHZALAR DIYDORI


    


    Ushbu kitobda she’rlari e’tiboringizga havola qilinayotgan Davron Rajab uslubida fikrlab aytadigan bo‘lsak, vaqt shoirni ko‘rsa edi, o‘tmay turgan bo‘lardi. Biroq, shunisi ham borki, Davron o‘zining muxtasar hamda yorug‘ she’rlari bilan g‘ofil vaqtning ko‘zlarini charaqlatib ochadi va har bir harfda, har bir tovushda biz vaqtning tinimsiz suvratlarini ilg‘ashga ulgurib qolamiz. Vaqt ham bamisoli to‘xtab, insonning tuyg‘ulariga mahliyo bo‘lib olgancha, o‘z yo‘lida alanglab davom etadi. Inson va anqoning diydoriga o‘xshaydi bu visol. Har bir she’r esa lahzalarning ana shunday g‘alayonida tarkib topayotgan mo‘‘jizalar manzarasidir.


    Davron, asosan, erkin misralar, oq she’rlar bilan fikrlaydi. Sarbastning xususiyati, nazarimda, shundaki, bu mezon an’anaviy ohanglarga qaraganda shoirning saragini sarakka, puchagini puchakka tezroq ajratadi. Aruzning bahrlari, barmoq vaznining hijolari va har ikkalasining ham jarangdor qofiyalari bilan o‘quvchini avrab, fikrsizlikni birmuncha niqoblash mumkindir, sarbastda esa bu hiyla ketmaydi. Men, albatta, buning bilan she’rning muvaffaqiyatini vazn belgilaydi demoqchi emasman. Bu fikrni o‘zim uchun ham, o‘zgalar uchun ham takrorlayolganimdan maqsad she’r deb atalmish mo‘‘jizaning zohiriy unsurlarini suiste’mol qilmaslik lozimligini, shuningdek, sarbastda yozmoqchi bo‘lgan ijodkor ham nihoyatda iste’dodli bo‘lishi zarurligini, fursatdan foydalanib, ta’kidlashdir.


    Davron Rajabshng she’rlaridagi ichki bir ruhiy boqimsizlik, shakliy ozodlik so‘z san’atining bitilmagan qonunlari ma’naviy go‘zallikning sanoqsiz tovlanishlaridagi jilvalarga muhtoj yuraklargina idrok etabiladilar.


    Davronni yosh shoir deb atasak ham bo‘lardi. Lekin, aslida, shoirning yosh-qarisi bo‘lmaydi. Har bir asl shoir ayni bir paytning o‘zida ham bolalardek beg‘ubor, ham mo‘ysafidlardek donishmand bo‘lmog‘i kerak. Davron Rajabda ana shu ikki fazilat, bamisoli qo‘shqanotdek, mutanosib.


    Asar haqida beme’yor gapiraverish —o‘quvchi didiga bildirilgan shubhadir. Shuning uchun ham ta’rif-tavsiflardan tiyilib, sizni shoir bilan yuzma-yuz qoldiraman.


    Matnazar ABDULHAKIM.


    


    


    * * *


    


    Men daraxtman

    So‘zlarim yaproq—

    Gapirish to‘kilishdir


    


    Ildizing-chi dema

    Bu menga mavhum

    Hech kim ko‘ra bilmas

    O‘z yuragini


    


    


    * * *


    


    Bugun havo bulut

    Yuragimni qoplagan o‘kinch

    Hamma yoqda tig‘

    Qimirlab bo‘lmas


    


    Yolg‘iz fikrgina entikar

    Yog‘duning sasi kelgan tomonga


    


    


    LAHZA


    


    Bu kun


    tap-taqir kechdi


    Na soatning o‘tayotgani bilinadi


    Na kunning


    Na oyning


    Na yilning


    


    Bu tush emas


    Xayol lahzasi edi


    Men tomosha etayotgan edim


    Qayta-qayta fikrlarimni.


    


    


    * * *


    


    Yog‘inni tilaymai


    Shuncha vaqt o‘tsada


    Yog‘mayotgan


    Yong‘inni tilayman she’rimga


    Ey bashang kiyingan Osmon


    Yog‘ yog‘iningni


    Ey sovuq kuz


    Qutqar she’rlarimni


    


    She’rim meni kechir

    Sen o‘zingnikisan

    xohlasang menida ol...!


    


    


    * * *


    


    Xonam ichra kapalak shaklida


    uchib yurar men izlagan rang


    Yozuv ustarimga qo‘nar


    kitoblarga qo‘nar


    nega istasa shunga qo‘nar


    Tus haqida biron fikrga kelsang


    yana o‘zgarar kapalak


    


    Xonam nchra kapalak kabi

    jilolanib uchib yurar

    Men yo‘qotgan rang


    


    


    TUSHKUN ODAMGA


    


    Mana shu yaproqdagi yashil tilchalar


    yaproqlardir


    Boshqa gapning nima keragi bor


    Nimadan paydo bo‘lganini biladi yaproq,


    — Bu esa yaproqning gullagan paytidir


    Boshqa gapning nima keragi bor...


    


    Siz kuzni bilasiz

    Lekin jim bo‘ling

    Boshingizga uring kuzingizni

    Toki shu yaproq sarg‘ayib to‘kilmagunicha

    Sukut saqlang, jim bo‘ling!?

    Baribir qo‘lingizdan kelmas hech narsa!


    


    


    * * *


    


    Bir tog‘ bor o‘tolmaysan

    Qattiq zerikasan kechayotib

    Ikkinchi cho‘qqi ko‘rinar keyin

    Zerikish ham yetmaydi endi...


    


    Keyin sening yurting boshlanar

    Vaqt o‘tmas emish u yerda.


    


    


    * * *


    


    Bahor boshlandi


    Endi tuni bilan daraxtlar


    kichqirib chiqadi...


    Yerning yuragi guppillab urar


    Hayajon-la ungan maysani


    Sonsiz oyoqlar bosqiladilar


    Sukut saqlab turgan qizg‘aldoq


    Qizil rangda yig‘lab yubordi


    Odamlar tomosha qildilar


    Uchishni unutgan qushlarni.


    


    Bahor boshlandi


    


    


    * * *


    


    Shaffof suvda


    kumushday yaltirab


    o‘ynamoqda baliqlar


    Men qo‘limni tiqaman suvga


    Bittasini qo‘limga olib


    tomosha etamanu


    yana qo‘yib yuboraman


    Hadikish o‘rniga menga qarab intilar


    baliqlar...


    


    


    * * *


    


    Sening suratingni chizmoq uchun

    Marmar kerak va vaqt kerak

    Keyin esa oltin kerak

    Zardan axir kokillaring


    


    Mana surating bitmagan


    Necha yilki tahqirdaman


    Suratingni chizg‘ilayman


    Yuragimni ezg‘ilayman


    


    Ne naf toshlar va zarlardan...


    


    


    * * *


    


    Baxt topildi

    ixlos qilingach

    Bir chekkada omad ham kuldi

    (Baxtsizlik ko‘p tashlandi chohga

    Omadsizliklarga qo‘shilib)

    Bunda yallo qilib yurarkan

    Tashvishlarin unutib inson

    Egalarin qattiq kutmoqda

    Baxtsizlik va

    Omadsizliklar.!


    


    


    * * *


    


    Uyquga ketyapman


    Yurak senga topshirdim xayollarimni


    Tonggacha qafasingni sindirma


    


    Uyquga ketyapmai

    Taqillasa agar javob ber eshik

    Menga taqlid etma

    Saqlama sukut


    


    Bedor bo‘l yuragim


    Bedor bo‘l eshik


    «tongda qaytib bering xayollarimni»»


    


    


    * * *


    


    Fikr mag‘lub bo‘ldi


    Ko‘z oldida qal’aga o‘xshab


    Paydo bo‘ldi sabr va to‘siq


    Men hech aiglay olmadim qay biri


    oldin

    Paydo bo‘lganini


    Fikr mag‘lub bo‘ldi

    Ravshan bo‘ldi, hamma narsa


    


    Sanoqsiz jilg‘a bo‘lib

    Oqib yotar edi vaqt

    Boshim aylanib ketdi,..


    


    


    * * *


    


    Oq chiziq


    Oq chiziq


    Oq chiziq


    To‘siq, to‘siq, to‘siq—


    Bu kataklardan chiqib ket axir


    o‘ylaringni tashlab ket


    Tashlab ket aql ham ortiqcha


    Bir tuynukdan chiqib ket


    shu’laga o‘xshab


    Bir joyga bor


    U yerdan chiqib ketish mumkin bo‘lmasin...


    


    


    LAVHA


    


    Ko‘zlarim uchib borar

    Men esa yo‘qman

    Faqat ko‘zlar uchar


    


    O‘ttiz daraja sovuq


    Odamlar etiklarini bir-biriga urib


    avtobus kutmoqdalar


    


    O‘ttiz daraja sovuq


    Men his etmayapman



    Men tushunmayapman


    ... muzlab qolgan daraxt shoxlarining

    orasidan, qaerdandir yuqoridan

    ko‘zlarim uchib borar

    hech kim ko‘rmayapti parvozdagi ko‘zlarni


    


    


    * * *


    


    Qarshimda lol turar daraxtlar

    Qilg‘ilikni qilib qo‘yib


    bu tomoshagohda

    Endi-chi, endi


    sukut saqlarlar tap tortmay...


    


    


    * * *


    


    Kimlarga baxt tilay,


    Kimlarga baxtsizlik...


    Bir ezgu so‘zim bor edi-ku


    mening,


    Kimni hurmat qilay


    Va kimga aksini


    Bir ezgu so‘zim bor edi-ku


    mening...


    Birgina so‘zim bor hammaga yetmas


    Besamar o‘tmoqda kunlarim mening

    Papirosday tutab tugayapman men...


    


    


    * * *


    


    Ehtiros Qanoatni yeydi

    Nafsga tishi o‘tmaydi uning

    Sabrning gurziday mushti bo‘la turib

    jim turaveradi...


    


    Qanoat sen xavfga uka bo‘l

    Havfdan qo‘rqar

    Ehtiros ham

    Nafs ham

    Sabr ham!


    


    


    * * *


    


    (Ko‘klam etyudi)


    


    Avtobusda netarkan


    Men hammasini ko‘rib ketayapman


    Sanoqsiz ko‘zlarga karab


    Qaramaganday ketyapman


    Avtobus derazasini ochib


    To‘yib-to‘yib qarab ketyapman...


    Anavn yugurayotgan bolani


    Yengil kiyingan qizni,


    derazadan qarab


    hech narsani ko‘rmay ketayotgan qizni


    Hammasnni ko‘rib ketyapman...


    Avtobusda ketarkan


    Men hech narsa ko‘rmay ketayapman


    


    


    * * *


    


    Sarofroz et meni DUNYo


    Shodligingni kuylayin bugun


    Menga qara,


    Menga bir kulgin


    Baribir tushunmayman dardingni.


    


    


    * * *


    Men Kuzga nimadir deb qolmog‘im shart

    To‘g‘risini aytmog‘im kerak

    Yolg‘ondir bu suqut saqlab


    ketayotanim.


    


    


    * * *


    


    Sen g‘irt mast kishi kabisai

    Senga motamni aytsalar kulib

    Quvontirsalar yig‘laysan


    Sen bir mast kabi yashaysan


    Sen uflaganda yoyilib ketgansanu


    Yig‘ilmaysan


    Bir joyga kelmagansan


    Bir bo‘ron bo‘lsa sendan nom-nishon


    qolmaydi

    Chunki sen hech narsasan

    Shuning uchun ham senga dardni

    aytib bo‘lmaydi

    Shuning uchun ham sendan hafa


    bo‘lib ham bo‘lmaydi


    


    


    * * *


    


    Lablaringday bo‘lib jim-jit

    Quyosh botdi


    Gapirmaydi kipriklaring

    Tun keldi


    Ma’yuslashib borardi borliq

    Sening g‘amgin boshqaning kabi

    Oy chiqdi ko‘kka

    Yulduzlar-chi yig‘lab yubordi!


    


    


    * * *


    


    Lahza-la qarib ketyapman

    Yashashdan qolgan bir qadam

    Yashamaslikdan bittayam yo‘q —

    Qani ular faqat Hayot, hayot, hayot

    Rahmim keb ketar lahzaga...


    


    Taqillataverma


    Shoshma o‘ylamaslikka


    Bekor taqillatma uyqu eshigin


    U yerda hech kim yo‘q o‘ziningdan


    boshqa


    


    


    * * *


    


    MUHABBATGA SIG‘INSA BO‘LAVYeRAR

    Hech narsang yo‘q bo‘lsa ham


    Muhabbatni chorlasa bo‘laverar

    Tillaring bo‘lmasa ham


    Muhabbatni kuylasa bo‘laverar

    So‘zlarsiz ham sadosiz ham


    Lekin muhabbatni ko‘rishing qiyin

    Ko‘zlaring bo‘lsa ham...


    


    


    * * *


    


    Men she’rsiz yashayman endi

    Sursin davrini hamoqat

    O‘sishdagi yuk tushmasin mayli

    Men sensiz yashayman endi


    


    Oramizdan o‘tsin fasllar

    Yolg‘onlar yashayversin mayli

    Mayli yoshlarim tutday to‘kilsin,

    She’rga mushtoq qolaveramai

    Mangu sensiz qolaveraman


    


    


    * * *


    


    Sen qismatning devorlariga

    Boshing urib yig‘lama zinhor.

    Qismat erur boshingni o‘zi

    Nuragan devorda nima ayb.


    


    


    * * *


    


    Notekis yo‘llardir mening vatanim

    Menga ism bergan ketar ona yurt

    Shu yo‘lning shohiman o‘zim gadosi,

    Hijronlardan qurilgan binodir tanim.


    


    Tubanliklar aro etarman parvoz

    Qaynoq yoshlarimdan tiklarman umr

    Bir kun bandalikni etarman bajo

    Qalqib chiqajakman dengiz yuziga.


    


    


    * * *


    


    Yo‘klik sari eshikni ochdim

    Huvillagan biyobon sari

    Endi meni hech kim kutmaydi

    Bahor meni endi o‘ylamas


    


    Men o‘zimdan o‘zim qochdim

    Ajdarhoga aylandim chunki

    Sensiz yashab ko‘nikdim bunda

    Xayolimdan ketar ko‘zlarim


    


    Yo‘q men yana sevgi istayman

    Qasirlatib yopdim eshikni

    Xayolimga keldi ko‘zlaring

    Yana ko‘ngil qoldi huvillab...


    


    


    * * *


    


    Yo‘l bo‘lmagach yaxshi odamlar

    So‘qmoqlardan keta boshlashdi

    Qozonlari qaynadi hamon

    Umidlari bor edi chunki


    


    So‘qmoqlarni yopdilar keyin

    Inson biroq, yo‘lini topdi

    Osmonlarga parvoz etdi u

    So‘ngani yo‘q umidi chunki


    


    Inson parvoz etar osmonda...


    


    


    * * *


    


    Ko‘zlarimni tundan yashirib

    Ketib bormoqdaman

    Kipriklarimning namlari aro

    porlab ko‘rinar yulduz


    


    Ko‘zlarimni tundan yashirib

    Ketib bormoqdaman

    Bu yo‘limdan qaytmasman aslo

    Balki meni o‘lim qaytarar...


    


    Tun yelkandir

    Ko‘zyoshim shamol

    Qaytishim maloldir

    qaytishim malol.


    


    


    FIKR HAQIDA IKKI SHE’R


    


    1.


    


    Qancha vaqtimni oldi bu fikr

    Va u qancha joy egalladi

    O‘zim sig‘mayotgan yerlardan

    Qolsang bo‘lar edi-ku

    Hech bo‘lmasa meni uxlatguncha

    Tursang bo‘lardi-ku axir egallab

    Mening dardim turgan joyni

    Qancha vaqtimni oldi bu sabr

    Aslida ko‘naversam bo‘lar ekan-ku

    Yashab bo‘lmas ekan to‘sqinliklarsiz...


    


    2.


    


    Bir yirtqich hayvondek


    ruhimni tilkaladi u


    Uxladim tushimga kirdi hayvonlar


    Bilaman sensiz yashay olamai


    Lekin sen meni yeding tiriklay


    Vaqtimni qaytarib berdilar

    Ilma-teshik bo‘pketgan vaqtimni

    Men unn ishlata olmadim.


    


    


    * * *


    


    (Ko‘hna ohanglarda)


    


    Ikki kema o‘rtasinda kishi qiynalar


    Yo u qayiq, yo bu qayiq qang‘u-g‘am bo‘lar


    Men bir qayiq tanladimu


    do‘stlarim biroq


    U qayiqda qolganlarning holi ne bo‘lar...


    


    


    * * *


    


    Umrimda bir kun yashadim

    Seni uchratganimda

    Bu dunyo besh kunlik deydilar

    —demak yana to‘rt visol bor!


    


    


    * * *


    


    Sen menga juda yaqinsan


    Bir qadam tashlasam senga yetarman


    Sen menga juda yaqinsan

    Qadamimga bog‘langandir yuragim

    Ko‘rinmas iplar bilan


    Bir qadam tashlasam sendan

    Ayrilajakman Sevgilim…


    


    


    * * *


    


    Muhabbat haqida yozolmadim


    Yozdim yozmasa ham bo‘ladigan


    narsalar haqda


    


    Muhabbat haqida yozolmadim...


    Agar menga yuz yil muddat bersalar

    Senga berardim muhabbat

    Va yana nasib etsa visol

    Baribir sen haqda yozolmas edim.


    


    


    * * *


    


    Qarab bilmayman gullarga

    Deyman — yuqmasin qusurlar...

    Lekin men tasavvur etaman

    O‘sha oppoq-oppoq gullarni


    


    Qarab bilmayman gullarga

    Oh bular bunchalar chaplanmish

    Badtar tiniqlashar tasavvur

    Va badtar gullaydi, gullaydi


    


    


    * * *


    


    Kun botishi bunchalar qiyin

    Buncha og‘ir tongning otishi

    Baxtli bo‘lib baxtsiz yashayman

    Kutib olmas hatto o‘z uyim


    


    Peshvoz chiqmas qarshimga shodlnk

    Kutib olmas meni yupanchim

    Diydorlaring bo‘ldi judolik

    Senda bo‘lib sensiz yashayman.


    


    


    * * *


    


    Sizga xat yo‘llayapman olisdak


    Har-xil telbaliklar aks etgan


    Yolg‘izlik atalmish go‘shadan


    Bir hikoya aytsangiz agar


    kiyimlarimiz bir xil yupunliginn


    payqab qolaman


    Lekin hikoya qilmaysiz — siz


    chizgan suratlaringizni ko‘rsata boshlaysiz:


    Mana shu o‘rmondagi ikki daraxt


    sirlidir deysiz, jilmayib


    Rostdan ham ko‘rgazmaga kelganlar


    payqamaydilar daraxtlarni


    ...Keyin siz suratni sharhlay boshlaysiz


    Jonlanib ketadi daraxtlar


    qo‘shiq aytadi unda sonsiz mashshoqlar


    Raqsga tushadi darveshlar


    ko‘zlari yonib


    Suratni tomosha qilib bo‘lgach men

    hayratga tushaman


    Boshqalar payqamay o‘tarlar suratni

    Siz jilmayib qo‘yasiz...


    Sizga xat yo‘llayapman olisdan...


    


    


    * * *


    


    Dard halqadir

    Qachondir boshlanganu

    Cheti yo‘qdir uning


    Birga totib bo‘lmaydi dardni


    Chiqib ham bo‘lmaydi


    Kirib ham bo‘lmaydi


    Halqani ko‘tarmoq,


    — Tushunish mumkin


    Yurak shakliga aylanar balki


    Lekin cheti yo‘qdir dardning!


    


    


    * * *



    Gulga hech qachon yaxshi bo‘lmagan

    Shaydolarin yomon ko‘rar gul


    Orzulari nomukammal minglab qo‘llar

    uzatilgandir gulga


    Gulning tikanga aylangisi kelar

    Bir telba qo‘lida so‘lgandan ko‘ra...


    


    


    * * *


    


    Muqaddasligini yo‘qotgandan so‘ng so‘z

    harflarga aylanib qoldi

    mohiyatini yo‘qotgan edi lahza

    hamma narsalarning ismlari yo‘q

    hamma narsalarning ismlari ko‘p edi

    baribir


    baribir


    baribir


    muqaddas so‘zlar gapirilmasa-da

    nurlarga aylanib toroj bo‘ldilar!


    


    


    * * *


    


    Yaltiroq qushimni ko‘mdilar

    Yuragimni ko‘mdilar

    Sevgimnn ko‘mdilar

    Nima izlasam ko‘maverdilar


    


    Nigohim bilan kovladim

    Paypasladim xotiralarimni

    Yulduzlar tildi-tildi

    Men o‘zimni topa olmadim.


    


    


    * * *


    


    Borgan sayin sovuq bo‘lib bormoqda


    qishlar

    Qancha o‘ranib—chirmanma baribir


    sovqotasan

    Borgan sayin uzoqdir kutishlar

    Qisqadir Bahor


    Borgan sayin do‘stlarning nafasi uzun-

    Kelmaydilar hech xabar olgani

    Borgan sayin qayg‘ular uzoq.

    Borgan sayin kulgular qisqa


    Sen esa kelmaysan hamon...


    


    


    * * *



    Kimsasiz emasdir yuragim

    Odamlar ko‘pdir qalbimda

    Olisdan turib eslayman faqat

    Bu yurak meniki ekanligini


    


    Men tashlab ketganman yurakni

    Boshqalar yashar bu orolda

    Kimsasiz deb o‘ylarlar yuragimni...


    


    


    * * *


    


    Xayol mavjlana boshlaydi

    Go‘yo oyning nuri qimirlatgan

    kabi novdani

    Sekin oqa boshlaydi xayol

    Unda suzib ketar ko‘zlaring


    


    Toshib boradi xayollar

    Anlanib ketadi ko‘zlaring

    Keyin yo‘qotib qo‘yasan ko‘zni

    Boshingni qoyaga urarkan!


    


    


    * * *


    


    Onajon men sizning suratingizni sumka


    ko‘tarib turgan holda chizaman


    Surat tiqilinch olomon orasida


    ko‘zlaringiz nimanidir sotib olishni


    unutganingizni ifodalab turadi...


    Yodingizdan chiqqan narsa mening hozirgi


    sog‘inchimdir


    mana men o‘n yil berida turib ko‘tara


    olmayapman og‘ir yuklaringizni


    Mana men


    o‘sha tugunlarni ko‘targanim sayin


    sizga og‘ir botib ketayotir


    snz tiqilinch olomon orasida men tomonga


    o‘ta olmayotirsiz


    men sizni


    odamlar orasida yana yo‘qotib qo‘ydim...


    


    


    * * *


    


    Yurak-la yoritish uchun xonani

    Iltimos chiroqni o‘chiring

    Bo‘lmasa ibo qilar qalb


    Shu soxta yorug‘likdan


    


    


    * * *


    


    Bizga tunlar notanish emas

    Birinchi martamas yulduzga boqmoq

    Mening bu holimni kulguli dema

    Yo‘q qayg‘uli ham emas mening hayotim


    


    Meni uxlatmaydir tunning qorasi

    ...sening ko‘zlaringga qarashga joy yo‘q...

    O, mening bu holimni kulguli dema

    Yo‘q, olns demagil mening sevgimni.


    


    Ko‘zimda ko‘zishta qarashga joy yo‘q

    Ko‘zimni to‘ldirib qo‘ygandir kunlar

    Hatto o‘zim yo‘qman ko‘zim ichida

    Kutarman nimani kutganim bilmay...


    


    


    * * *


    


    Ko‘zingizni ochinglar katta

    Tog‘lardagi lolalar kabi

    Gulga o‘xshab qizarmang keyin

    Chunki ichi qora, axir lolaning


    


    


    * * *


    


    Bosib o‘tgan yo‘limga

    Gulxanlar o‘tqazsangiz.

    O‘sib chiqar umidim

    Mevasi oltindandir


    


    Lekin o‘t yoqilmasdir

    Jon emas — daryo jisming

    Agar umid etmasam

    Suv ostida qolar yo‘l


    


    (Orzu ham yonmoq istar

    Alangasi ichimda)


    


    * * *


    


    


    Deraza oldida

    Ko‘ksiga nina sanchilib

    O‘lib yotar rangin kapalak

    Gulshanlar malikasi


    


    Bir shaharda


    Kaptar uyasiga


    o‘q kelib tushdi


    Pag‘a-pag‘a uchar patlari


    


    Moviy osmon

    Oppoq bulutlar ostida

    O‘riklar qiyg‘os gullagan

    Bola kirib bormoqda boqqa

    Qo‘lida bigiz


    


    


    * * *


    


    Kurtak otib chikdingmi, yaproq?

    Darrov sirlash men bilan darhol.

    Bo‘lmasa uzilib ketasan

    Tosh qulagan kabi cho‘qqidan!


    


    


    * * *


    


    Hayron bo‘lish kerak


    Hayron bo‘lish shart


    Ninachining kanoti


    Shaklidadir yurak


    Bu shaffof yurakda


    Hech narsa yashirib bo‘lmaydi


    Ichi to‘la Sevgi, Sevgi, Sevgi.


    Seva olmaydi u

    Tug‘ilishdan qo‘rqadi chunki


    O‘lib yotgan ninachi shaklidadir Yurak

    Ko‘rinishidan hozir uchib ketadigandek


    Avval tiriklardan xabar oling

    O‘lganlardan emas,

    O‘tganlar sabrli bo‘ladi

    Sog‘inmaydi ular hech kimni.


    O‘tganlarni seving, lekin siz

    Sog‘inmaydi ular hech kimni.

    Tnriklar sershubhadir chunki

    O‘lib yetib bo‘lmas ularga..!


    


    


    * * *


    


    Bu uyda odam yo‘qolgan

    Olamdan o‘tgan emas, yo‘q.

    Borligi ham


    Yo‘qligi ham bilinmaydi uning..

    Agar adashib uyiga borib qolsa

    Ko‘rmagandek bo‘ladilar uni

    Go‘yo hammaning joniga tekkan u

    Ko‘rmagandek bo‘laveradilar.

    Ruhga o‘xshaydi u

    Ko‘zga ko‘rinmaydigan.


    Yo‘qolgan odam


    uyidan chiqib ketadi


    bolalarni qo‘rqitmayin, deb.


    


    


    * * *


    


    Men sevgidan o‘tdim,

    Xarobaga aylandim chunki.

    Huvillayman sukunat haqda.


    


    Men jimlikman,


    Hijronning o‘g‘liman Men.

    Quchoqlab bo‘lmaydi meni..



    Men qumman, qum.

    Sen suvsan, suv.

    Quchma, singib ketasan!


    


    


    * * *


    


    Bu kunim ham sadosiz kechdi

    Shovqinli jimlik aldadi meni

    Bir so‘z kezib yurdi ruhimda

    Adosiz uqubat ko‘rdi u menda


    


    Bu kunim ham sadosiz kechdi

    Ko‘nglim pisand etmadi malham

    Hech narsa bo‘lmadi bugun, hech narsa

    Faqat yarador so‘z kezar ruhimda


    


    


    * * *


    


    Ko‘zyosh yerdan yog‘ayotan yomg‘ir

    Bu suv osmonnnng armoni

    Yerdagi bulutlarning

    Zaminiy quyoshdan

    Ko‘kka bitilgan maktubidir


    


    Ko‘zyosh guldir

    Sadosi kamalak

    Ko‘zyosh orzuning urug‘i

    Necha yilki ekaman

    Suv kerak emas bu gulga

    Yerdan unib chikar ko‘ngil


    


    


    * * *


    


    Bir ayol kelar


    Rumlikmi yo Eronlik


    Yetaklagan bitta go‘dakii


    (Oppoq liboslik


    tunday sochlari) ,


    Ko‘zim bilan gaplashaman Ayol-la


    Ko‘zimdan suv oqib ketar


    Chap tomonda olishar

    Yovvoyi suvoriy

    Boshida lattadan dubulg‘a

    Chap tomonda ibtidoiy jamoa


    O‘rtada fol ocharlar

    Uchta tugunchada ko‘z yosh

    Biri qon yosh

    Biri moviy

    Biri yashil


    O‘ng tomonda hozirgi zamon

    Kasalxonami yo poezdning kupesi

    (Ovqatga taklif etarlar)


    Qichqiraman chiroqni o‘chirasizlarmi


    yo‘qmi!:


    Chap tomonda

    Ibtidoiy jamoa

    Yovvoyi suvoriy olishar

    Boshida lattadan dubulg‘a


    Rumlik ayol qani


    Qani go‘dak yetaklagan Ayol


    Ko‘zimdan suv oqib ketar


    Qichqiraman


    Yo‘qdir ovozim


    Fol bo‘layapti o‘rtada

    Qon yosh

    Jon yosh

    O‘lik yosh


    O‘ng tomonda hozirgi zamon

    Haliyam baqirib

    Ovqatga taklif qilishar


    Chiroqni o‘chiringlar deyman

    Chiroqni o‘chiringlar deyman uyqumda

    Ustimga ko‘rpaday tortaman dardni


    Pag‘a-pag‘a oppoq bulutlar

    Ustimga yig‘lab o‘tar kapalaklar

    Tong otgan emish...


    


    


    * * *


    


    Yig‘ining rasmini yirtib tashladim

    Yurak yig‘lab ko‘r-chi.

    Gapirib ko‘r-chi Yurak —


    Seni ham yirtaman ‘

    She’rni yirtgan kabi.


    Orqada Sabr


    Oldinda Sabr


    Chapga ketsang chida


    O‘ngga ketsang chida


    Sabrda aql bormi


    Chakaga arzirlik aql


    Sabrga arzimas sabr


    Aqlga arzimas aql


    Oyog‘ishta osilgan bari


    Hashoratga o‘xshagan fikrlar uymalashar


    Ruhimnn chamrab olgan xayolsizlik


    Yurak sukut saqlar


    Sening siyratingnn yirtar


    Men she’rni yirtgan kabi...


    


    


    * * *


    


    Huvillab huvillab to‘kilar yaproq,

    Hazin kuylariii to‘ldirar dilga.

    Nega men o‘zimni yomon ko‘rayin

    Va nega o‘zimni yaxshi ko‘raman...


    


    Qalb cho‘kib bormoqda


    to‘lib bormokda

    Yuzimda kulgi va tantana nega.

    Nega men fikrimni dafn etmayman

    Nega o‘ldiraman fakat o‘zimni


    


    


    * * *


    


    She’r qishlog‘im Ona kishlog‘im

    Qo‘msab sening iliq bag‘ringni

    Bir qush bo‘lib sog‘inib yeldim

    Sovuq shahar zeriktirganda


    


    She’r qishlog‘im Ona qishlog‘im

    Go‘yo ilk bor tili chiqib shod

    Qo‘rqib, qo‘rqib qadam tashlagan

    Go‘dak kabi shodlanib keldim


    


    She’r qishlog‘im Ona qishlog‘im

    Senda qolib kelar qishlagim

    Senda qolib ketgim keladi

    Bolaligim ertaklarini,

    Tnnmay so‘zlab bergim keladi

    She’r qishlog‘im Ona qishlog‘im


    


    


    * * *


    


    Men bu so‘zni asradim

    Ovunch edi bu so‘zlar botin

    Takrorladim beshafqat betin

    Yurakka qalagandek qalam sindirib

    Ketgim keldi shu so‘zlar kabi

    To‘lib ketdim


    


    Ortiq sig‘mas endi dilga so‘z


    Yurakda yonmoqda sevgn qalami


    Men bu so‘znn asragan edim


    Osmonda yonmoqda endi bu so‘zlar


    Xayr!


    Xayr so‘zlar, Xayr!


    

  

